
PROXECTO DE ORDE SOBRE DESENVOLVEMENTO DA XESTION
ORZAMENTARIA DOS INGRESOS PROCEDENTES DE TRANSFERENCIAS
CORRENTES E DE CAPITAL

A normativa reguladora da xestion orzamentaria dos ingresos procedentes de
transferencias correntes e de capital atopase recollida, fundamentalmente, na Orde do
27 de xullo de 2000, modificada por senllas ordes do 29 de setembro de 2004 e do 19
de decembro de 2006. Nela contémplase un procedemento dirixido a coordinar o
tratamento orzamentario deste tipo de ingresos que evite desaxustes no proceso de
execucion e mellore as condicions necesarias para manter o equilibrio entre ingresos
e gastos. A disposicion final da citada orde facultaba & Direccion Xeral de
Presupostos (actualmente Direccion Xeral de Planificacion e Orzamentos) e a
Intervencién Xeral da Comunidade Autonoma para ditalas resolucions que foran
necesarias para a aplicacién do establecido nela. Na sta aplicacion, ditdronse duas
resolucions conxuntas, de datas 5 de setembro de 2000 e 17 de abril de 2015,
aprobando os modelos de documentos de xestion orzamentaria dos ingresos
procedentes de transferencias correntes e de capital.

A Orde do 27 de xullo de 2000 respondia & finalidade sinalada e adaptabase aos
criterios do Sistema Europeo de Contas, explicitados no SEC 1995, e ao marco de
estabilidade enton operativo, instrumentado en virtude dos acordos subscritos entre a
Comunidade Auténoma de Galicia e o Estado en desenvolvemento do Pacto de
Estabilidade e crecemento do Programa de Converxencia coa Union Europea.

Con posterioridade, o Regulamento (UE) N° 549/2013 do Parlamento Europeo e do
Consello do 21 de maio de 2013, relativo ao Sistema Europeo de Contas Nacionais e
Rexionais da Union Europea e, por tanto, de obrigado cumprimento para todos os
estados membros, estableceu unha nova metodoloxia que se concretou no novo
Sistema Europeo de Contas Nacionais e Rexionais de 2010 (SEC 2010), que substitue
ao SEC 1995 aplicado con anterioridade na Union Europea.

Por outra banda, desde a publicacion das ordes mencionadas o marco da disciplina
orzamentaria e a sustentabilidade financeira adquiriu suma importancia e
experimentou importantes modificaciéns. No ambito da nosa Comunidade Auténoma
hai que destacar a Lei 2/2011, do 16 de xufio, de disciplina orzamentaria e
sustentabilidade financeira, coas modificacions contempladas na Lei 12/2014, do 30
de decembro, de medidas fiscais e administrativas. No ambito estatal esta vixente a
Lei Organica 2/2012, do 27 de abril, de Estabilidade Orzamentaria e Sustentabilidade

Financeira, coas modificacions das leis organicas 4/2012, do 28 de setembro, 9/2013,
do 20 de decembro, 6/2015, do 12 de xufio e 1/2016, do 31 de outubro.

O marco establecido por este conxunto normativo responde a tres obxectivos: garantir
a sustentabilidade financeira de todas as Administracions Publicas; fortalecer a
confianza na estabilidade da economia espafiola; por Gltimo, reforzar o compromiso
de Espafia coa Union Europea en materia de estabilidade orzamentaria.

A través das leis organicas citadas desenvolveuse o contido do artigo 135 da
Constitucion Esparfiola. Esta regulacion introduciu no méximo nivel normativo do
noso ordenamento xuridico unha regra fiscal que limita o déficit pablico de caracter
estrutural no noso pais e ademais da cumprimento ao Tratado de Estabilidade,
Coordinacion e Gobernanza na Unién Economica e Monetaria do 2 de marzo de
2012, garantindo unha adaptacion continua e automatica & normativa europea.

Con anterioridade, a Lei 16/2010, do 17 de decembro, de organizacion e
funcionamento da Administracién xeral e do sector publico autonémico de Galicia
(LOFAXGA) contemplou no seu titulo Il o réxime xuridico aplicable a todas as
entidades integrantes do sector publico autonémico, singularmente os organismos
auténomos, axencias publicas e entidades publicas instrumentais de consulta e
asesoramento. Estas entidades tamén contan con ingresos que provefien de
transferencias correntes e de capital e os procedementos para a xestiéon deste tipo de
recursos non contemplaban expresamente a algunha destas entidades.

A nova regulacion do sector publico contida na LOFAXGA, unida a aplicacién dos
criterios do novo Sistema de Contas Nacionais e Rexionais de 2010 e 0 novo marco
de estabilidade orzamentaria, requirian dispofier dunha norma de rango legal na que
se contemplasen os aspectos substanciais que afectan o procedemento de Xxestion
orzamentaria dos ingresos que proceden de transferencias correntes e de capital.
Neste ambito, a Lei 3/2018, do 26 de decembro, introduce unha modificacion do
texto refundido da Lei de réxime financeiro e orzamentario, aprobado polo Decreto
lexislativo 1/1999, do 7 de outubro, dirixida ao establecemento dunha regulacién
mais sistematica e completa da xestion econdmica e financeira para a que recolle, nos
artigos 78 e 79 do mencionado texto refundido, as fases dos dereitos econémicos e un
conxunto de normas especiais aplicables na xestion orzamentaria dos dereitos
econdémicos provenientes de transferencias correntes e de capital, respectivamente.

Finalmente, esta modificacion do texto refundido recolle, ante a especificidade
técnica propia destes procedementos de xestion orzamentaria, unha habilitacion
expresa para o desenvolvemento das normas especiais previstas no artigo 79 do texto

refundido a traves de orde da persoa titular da conselleria competente en materia de
facenda. Habilitacion que se materializa por medio da presente norma que permitira
completar adecuadamente a xestiobn dos dereitos econdmicos que orixinan as
transferencias correntes e de capital recibidas pola administracion xeral e as entidades
recollidas no orzamento consolidado da Comunidade Auténoma con caracter
limitativo.

A presente orde consta de 16 artigos, unha disposicion adicional, unha derrogatoria e
duas disposicions finais e estrutlrase en catro capitulos. No primeiro recollense as
disposicions xerais relativas ao obxecto e ambito de aplicacion da orde.

No segundo capitulo regulase o procedemento de xestion orzamentaria dos ingresos
procedentes de transferencias correntes e de capital e comprende cinco secciéns: a
primeira refirese aos 6rganos competentes para a xestion orzamentaria dos ingresos; a
segunda fai referencia as fases da devandita xestion e a sa documentacion; a terceira
ao compromiso de ingreso; a cuarta ao contraido do recurso e, finalmente, a quinta a
sUa recadacion.

No terceiro capitulo regulanse os procedementos de ingresos relativos aos anticipos
de fondos europeos e, por ultimo, o capitulo cuarto regula a identificacion dos
ingresos e 0 procedemento para a devolucion dos ingresos por transferencias
correntes e de capital.

O contido da presente orde adeclUase aos principios de necesidade, eficacia,
proporcionalidade, seguridade xuridica, transparencia e eficiencia que establece o
artigo 129 da Lei 39/2015, do 1 de outubro, do procedemento administrativo comun e
das Administraciéns publicas.

Como consecuencia, por proposta da direccién xeral competente en materia de
orzamentos, no exercicio das facultades outorgadas polo artigo 34.6 da Lei 1/1983,
do 22 de febreiro, reguladora da Xunta e da sta Presidencia, cos informes preceptivos
e de acordo co Consello Consultivo de Galicia,

ACORDO:

CAPITULO |
Disposicidns xerais

Artigo 1. Obxecto e ambito de aplicacién

1.-O obxecto da presente orde é o desenvolvemento do procedemento de xestion
orzamentaria dos ingresos procedentes de transferencias correntes e de capital, que
comprende o conxunto de actuacions necesarias para establecer o dereito & sla
percepcion e a determinacion da sua contia, a recadacion e a contabilizacion do
recurso.

2.-O establecido nesta orde serd de aplicacion & xestion dos ingresos orzamentarios
dos capitulos IV e VII que afecten 0 &mbito subxectivo do orzamento consolidado do
sector publico autonémico que abrangue:

a) Administracion Xeral da Comunidade Auténoma.
b) Organismos Autonomos.
c) Axencias publicas autonémicas.

d) Restantes entidades puablicas instrumentais cuxa nhormativa
especifica confira caracter limitativo aos créditos do seu orzamento
de gastos.

CAPITULO Il
Procedemento de xestién orzamentaria dos ingresos procedentes de
transferencias correntes e de capital

Seccion 12: Organos competentes
Artigo 2. Organos competentes para a xestion orzamentaria.

Coas especificacions que nos artigos seguintes establézanse para cada fase, a
competencia para a realizacion dos actos de xestidbn orzamentaria, conforme ao
disposto no artigo 79.1 do texto refundido da Lei de réxime financeiro e orzamentario
de Galicia, aprobado polo Decreto lexislativo 1/1999, do 7 de outubro, corresponde:

a) A direccion xeral competente en materia de orzamentos, a través do drgano que
tefia atribuida a xestion orzamentaria de ingresos:

- Cando se trate de ingresos que corresponden ao orzamento da Administracion Xeral
da Comunidade Auténoma.

- Cando se trate de ingresos que corresponden as entidades sinaladas nas letras b), c)
e d) do artigo 1.2 desta orde e modifiquense as previsiéns iniciais dos seus
orzamentos.

b) As unidades que, dentro das entidades sinaladas nas letras b), c) e d) do artigo 1.2,
tefian atribuida a xestion orzamentaria, cando se trate dos ingresos que corresponden
aos seus orzamentos e non se modifiquen as suas previsions iniciais.

Seccion 22: Fases da xestion orzamentaria e 0s seus documentos

Artigo 3. Fases da xestion orzamentaria dos dereitos econémicos por transferencias
correntes e de capital.

1.A xestion orzamentaria dos dereitos econdémicos que provefian das actuacions
recollidas no punto 1 do articulo 1 desta orde realizarase conforme as fases previstas
no artigo 78 do texto refundido da Lei de réxime financeiro e orzamentario de
Galicia, aprobado polo Decreto lexislativo 1/1999, do 7 de outubro.

2.A acumulacion de varias fases da xestion orzamentaria nun s6 acto realizarase
conforme ao disposto nos artigos 10 e 12 desta orde.
Artigo 4. Documentos de xestion orzamentaria

1.Con caréacter xeral, a instrumentacién do proceso de xestion dos ingresos realizarase
a través dos documentos |, que se obterdn polos procedementos e medios
informaticos que se establezan, conforme aos tipos seguintes:

- O documento “ICI” formalizara o acto administrativo de recofiecemento do
compromiso de ingreso.

- O documento “IC” formalizara o acto administrativo de contraido do recurso.

- O documento “ICC” formalizara conxuntamente as fases de compromiso de ingreso
e de contraido do recurso.

- O documento “IR” formalizaré o ingreso do recurso.

- O documento “ICCR” formalizara o conxunto das operacions de compromiso de
ingreso, contraido e recadacion do recurso.

- O documento “ICR” formalizara conxuntamente as operacions de contraido e de
recadacion do recurso.



XUNTA DE GALICIA Edificios administrativos - San Caetano s/n j BI ICI B
+

(I .
r* CONSELLERIA DE FACENDA 15781 Santiago de Compostela

2. Nos casos de modificacion das previsions iniciais a sta instrumentacion realizarase
a través dos documentos MI, que se obteran polos procedementos e medios
informaticos que se establezan, conforme aos tipos seguintes:

- Modificacién de previsions e compromisos de ingreso, que se formalizara en
documento MICI.

- Modificacion de previsions, compromiso de ingreso e contraido do recurso, que se
formalizard en documento MICC.

- Modificacion de previsions, compromiso de ingreso, contraido e recadacién do
recurso, que se formalizara en documento MICCR.

Seccion 3% Compromiso de ingreso
Artigo 5. Recofiecemento do compromiso de ingreso

1.0 acto administrativo de recofiecemento do compromiso de ingreso realizarase,
polo oOrgano que tefia atribuida a xestion de ingresos da direccion xeral con
competencia en materia de orzamentos, tomando como base as aplicacions e 0s
importes incluidos nos estados de ingresos do orzamento da Administracion Xeral da
Comunidade Autonoma aprobados pola lei de orzamentos de cada exercicio. Os
documentos correspondentes a estes actos identificaran e determinaran as previsions
iniciais do orzamento de ingresos e poderan instrumentarse por procedementos
automaticos.

2.As modificacions das previsions iniciais e a determinacion das previsions
definitivas do orzamento de ingresos, tanto da Administracion Xeral da Comunidade
Auténoma como das demais entidades do artigo 1.2, realizaranse polo 6rgano que
tefia atribuida a xestion de ingresos da direccion xeral con competencia en materia de
orzamentos e axustaranse s seguintes regras:

a) Procederd a modificacidn & baixa das previsions iniciais nos casos en que
se efectlen baixas por anulacion de créditos orzamentarios relativos a
gastos con financiamento afectado, sempre que 0 recurso previsto
inicialmente deixasese de percibir.

b) Procedera a modificacion & alza das previsions iniciais no caso de que
deban recofiecerse compromisos de ingresos que non figuren orzados
inicialmente. O compromiso de ingreso efectuarase polo érgano
anteriormente mencionado & vista do documento que, conforme o
establecido no artigo 78.1 a) do texto refundido da Lei de réxime

financeiro e orzamentario de Galicia, aprobado polo Decreto lexislativo
1/1999, do 7 de outubro, tefia a consideracion de titulo habilitante do
compromiso firme do organismo ou entidade transferente de contraer a
obrigacion no momento no que se xustifique a contraprestacion
correspondente ou & vista do ingreso xa producido.

c) Tameén procedera modificar & alza as previsions iniciais cando se
formalicen os compromisos de ingresos que fosen procedentes, conforme
ao disposto no artigo 71 do texto refundido da Lei de réxime financeiro e
orzamentario de Galicia, aprobado polo Decreto lexislativo 1/1999, do 7 de
outubro, para o financiamento das incorporacions de creditos efectuadas
durante o exercicio.

Cando estes compromisos de ingresos correspondan ao Fondo de
Compensacion Interterritorial a sua formalizacidn realizarase con arranxo
ao informe emitido pola direccién xeral competente para a programacion e
xestion do mencionado fondo sobre os ingresos pendentes de recibir ao 1
de xaneiro de cada ano.

Cando estes compromisos de ingresos correspondan a fondos e
subvencions finalistas procedentes da Unidn Europea, a sia formalizacion
realizarase con arranxo ao informe, emitido pola direccion xeral ou
organismo responsable do respectivo fondo no &mbito da Comunidade
Autonoma de Galicia, sobre os importes programados, en execucion e
certificados ao 1 de xaneiro de cada ano.

d) O resultado de aplicar sobre as previsions iniciais o sinalado nas letras
anteriores daré lugar & determinacion das previsions definitivas dos
Ingresos orzamentarios.

3.A0s oOrganos establecidos na letra b) do artigo 2, correspondera a formalizacién do
compromiso dos ingresos previstos inicialmente nos orzamentos das axencias
publicas, 0s organismos autonomos e demais entidades puUblicas instrumentais
sinaladas no artigo 1.2 desta orde.

Artigo 6. Tramitacion do compromiso de ingreso

1.No momento da entrada en vigor da lei anual de orzamentos expediranse
documentos “ICI” polo importe das previsions iniciais de cada unha das partidas de
ingresos dos capitulos IV e VII.

2.Igualmente dardn lugar 4 tramitacion dos correspondentes documentos “MICI” os
supostos de modificacions das previsions iniciais establecidos no punto 2 do artigo
anterior.

3.Unha vez tramitados pola direccion xeral competente en materia de orzamentos, 0s
documentos remitiranse & intervencion delegada da Conselleria competente en
materia de facenda para a sta contabilizacidn, salvo no caso das modificacions das
previsions iniciais das entidades instrumentais a que se refiren as letras b), ¢) e d) do
artigo 1.2, no que a remision se realizard ao departamento contable da entidade
correspondente.

Artigo 7. Xeracion de crédito ou ampliacion en base ao compromiso de ingreso

1.A formalizacion de compromisos de ingresos non orzados inicialmente podera dar
lugar & xeracion de crédito nos casos previstos no artigo 69 do texto refundido da Lei
de réxime financeiro e orzamentario de Galicia, aprobado polo Decreto lexislativo
1/1999, do 7 de outubro, ou & ampliacion de crédito indicada no artigo 64 do mesmo
texto legal.

Nestes casos, 0s expedientes de formalizaciébn do compromiso de ingreso e de
xeracion de crédito ou ampliacion tramitaranse simultaneamente pola direccion xeral
con competencia en materia de orzamentos a través dos Organos competentes,
respectivamente, para a sta xestion. O expediente de formalizacion do compromiso
de ingreso axustarase ao sinalado no artigo 79.2 do texto refundido da Lei de réxime
financeiro e orzamentario de Galicia, aprobado por Decreto lexislativo 1/1999, do 7
de outubro e, en consecuencia, realizarase :

a) Por solicitude das consellerias, axencias publicas, organismos autbnomos e
demais entidades pablicas instrumentais sinaladas no artigo 1.2 desta orde.

O modelo de solicitude serd o establecido no Anexo | desta orde. Remitirase &
direccion xeral competente en materia de orzamentos coa documentacion
acreditativa do compromiso adquirido polo organismo transferente de contraer a
obrigacion no momento no que se realice ou xustifique a contraprestacion
correspondente e acompafiando ao expediente de xeracion de crédito. Con todo,
cando a xeracion de crédito se tramitase no exercicio orzamentario seguinte, a
formalizacion do compromiso de ingreso realizarase separadamente no exercicio
que lle corresponde.

Para o seguimento das seguintes fases, deberan remitir a direccion xeral
competente en materia de orzamentos copia dos documentos que corresponde

emitir as entidades publicas instrumentais, de maneira que poida controlar se o
compromiso de ingreso que deu lugar & xeracion de crédito solicitada, alcanzou as
fases de contraido e de recadacion do recurso.

b) De oficio, exclusivamente para as transferencias que integran o sistema de
financiamento das comunidades autdbnomas.

2.No suposto de expedientes financiados con fondos e proxectos da Unién Europea
ou dos Fondos de Compensacion Interterritorial, a direccion xeral ou organismo
responsable do respectivo fondo no ambito da Comunidade Auténoma de Galicia
informara sobre o dereito para percibir 0s recursos que procedan.

Os informes aos que se refire este apartado seran emitidos a pedimento do 6rgano
competente en materia de xestién de ingresos da direccién xeral con competencia en
materia de orzamentos durante a fase de instrucion do expediente de formalizacion do
compromiso de ingresos.

Seccion 42: Contraido do recurso
Artigo 8. Contraido do recurso e as stuas modificacions

1.0 contraido dos recursos procedentes da Union Europea efectuarase conforme ao
disposto no artigo 79.3 do texto refundido da Lei de réxime financeiro e orzamentario
de Galicia, aprobado por Decreto lexislativo 1/1999, do 7 de outubro.

2.A eventual anulacion dunha certificacion de gasto financiado con fondos europeos,
como consecuencia de descertificacions ou outras situacions con efectos equivalentes,
determinara a cancelacién do contraido do recurso. Esta cancelacion realizarase no
exercicio no que foron formalizados os actos de xestion aos que esa certificacion deu
lugar, sempre que sexa 0 mesmo que o da descertificacion ou situacion equivalente.

Se 0 recurso se contraeu nun exercicio xa pechado, as descertificacions e situacions
con efectos equivalentes daran lugar & compensacion cos recursos contraidos no
exercicio en que ditas situacions tefien lugar e, tamén nos posteriores, se isto fose
necesario para alcanzar o importe total que corresponde &s mesmas.

Procederase & anulacion de recursos contraidos en exercicios anteriores, cando non
fose posible compensar 0s recursos nos exercicios posteriores conforme ao
procedemento anteriormente descrito.

3.No suposto de ingresos que non procedan dos orzamentos comunitarios,
considerarase que concorren as condicions necesarias para 0 contraido do recurso en
calquera dos seguintes casos:

a) Cando exista constancia de que a administracion ou entidade da que
proceda a transferencia ditou o acto de recofiecemento da obrigacion de

pago.

b) Cando se tefia cofiecemento de que a administracion ou entidade
transferente imputou a operacion ao seu orzamento de gastos.

c) Cando se reciban os fondos liquidos da transferencia.

Artigo 9. Tramitacion do contraido do recurso

1.0 contraido do recurso, cando o ingreso corresponde & Administracion Xeral da
Comunidade Auténoma, sera formalizado polo 6rgano competente en materia de
xestion de ingresos da direccion xeral con competencia en materia de orzamentos, en
documento “IC” que remitira a intervencion delegada da Conselleria competente en
materia de facenda para a sta contabilizacion.

2.A0 devandito 6rgano tamén lle corresponderd a formalizacion do contraido do
recurso no caso de transferencias procedentes da Union Europea.

Na tramitacion destas transferencias sera necesario que, 0s 6rganos ou organismos da
comunidade auténoma que estan encargados de xustificar ante o organismo estatal
correspondente a realizacion de gastos financiados con recursos da Unidn Europea,
comuniquen, & unidade competente en materia de xestién de ingresos da direccion
xeral con competencia en materia de orzamentos, a informacion relativa &s
certificacions de gastos remitidas & correspondente autoridade de xestion ou de pagos
mediante os seguintes modelos:

a) Anexo II “Informacion relativa a gastos financiados con fondos
europeos (excepto FEAGA, FEADER, e Iniciativas e proxectos
comunitarios)”.

b) Anexo III “Informacion relativa a gastos financiados polo FEAGA”.
c) Anexo IV “Informacion relativa a gastos financiados polo FEADER”.

d) Anexo V “Informacion relativa a gastos financiados con Iniciativas e
Proxectos comunitarios” acompafiado da documentacion acreditativa da
aprobacion do proxecto en caso de non remitirse con anterioridade.

3.A formalizacion do contraido do recurso nos orzamentos das entidades establecidas
nas letras b), ¢) e d) do artigo 1.2 da presente orde, realizarase polos seus drganos

competentes en materia de ingresos, sempre que non se trate de transferencias
procedentes da Union Europea.

Artigo 10. Tramitacién conxunta do compromiso de ingreso e do contraido do
recurso

1.Cando se cumpran as condiciéns necesarias para o contraido do recurso e non se
emitiu con anterioridade o documento “ICI” ou “MICI” que corresponda, o érgano
competente en materia de xestion de ingresos da direccion xeral con competencia en
materia de orzamentos expedira o documento “ICC” ou “MICC” que sexa procedente
polos procedementos e medios informaticos que se establezan e remitirao a
Intervencion Delegada para a sua contabilizacion.

2.As axencias publicas, os organismos autonomos e as demais entidades puablicas
instrumentais sinaladas no artigo 1.2 desta orde, realizaran respecto de 0s seus
orzamentos de ingresos o desenvolvemento do trdmite descrito no punto anterior,
salvo que, por tratarse de transferencias procedentes da Unidn Europea, resulte
aplicable o disposto nos artigos 7, 8 e 9 desta orde.

Tamén se exceptla o suposto en que a tramitacion conxunta do compromiso de
ingreso e do contraido do recurso derivase dunha solicitude de xeracién ou
ampliacion de crédito, caso no que ambos expedientes tramitaranse pola direccion
xeral competente en materia de orzamentos, expedindose por esta documento
“MICC” polos procedementos e medios informaticos que se establezan.

Neste ultimo caso, para o seguimento da seguinte fase do ingreso, deberan remitir &
direccion xeral competente en materia de orzamentos copia dos documentos que
corresponde emitir &s entidades publicas instrumentais, de maneira que poida
controlar se 0 compromiso de ingreso e contraido do recurso que dan lugar & xeracion
de crédito solicitada, alcanzou a fase de recadacién do recurso.

Seccion 52 Recadacion do recurso.
Artigo 11. Recadacion do recurso
A recadacion do recurso, producida por ingreso en contas da Tesoureria ou, de ser o

caso, o ingreso en formalizacion, dara lugar 4 expedicion de documento “IR”.

Artigo 12. Tramitacion conxunta do compromiso de ingreso, do contraido e do
recadado do recurso.

1.A Intervencion Delegada da Conselleria competente en materia de facenda
comunicara, mediante os procedementos e medios informaticos do sistema de xestion
contable, ao 6rgano competente en materia de xestion de ingresos da direccién xeral
con competencia en materia de orzamentos, o ingreso en contas da Administracion
Xeral, para que esta proceda, se non se emitise con anterioridade o documento “ICI”,
“MICT”, “ICC” ou “MICC” que corresponda, 4 tramitaciéon conxunta das distintas
fases de xestidbn orzamentaria dos ingresos a través do documento “ICCR” ou
“MICCR” que sexa procedente ¢ remitirao & mencionada intervencion delegada para
a sua contabilizacion.

2.Previa xustificacion, a direccion xeral competente en materia de orzamentos, tamen
tramitara conxuntamente as distintas fases a través dos documentos “ICCR” ou
“MICCR” que correspondan, tras a recadacion do recurso producida en
formalizacion.

3.0 procedemento descrito nos apartados anteriores sera igualmente utilizado polas
entidades sinaladas nas letras b), c) e d) do artigo 1.2 da presente orde na xestion dos
seus ingresos, salvo que, por tratarse de transferencias procedentes da Union Europea,
resulte aplicable o disposto nos artigos 7, 8, 9 e 10 desta orde.

Tamén quedan exceptuados o0s supostos en que a tramitacion do ingreso concorra
cunha solicitude de xeracion ou ampliacion de crédito. Neste caso ambos 0s
expedientes tramitaranse pola direccion xeral con competencia en materia de
orzamentos, expedindose pola unidade competente en materia de xestion de ingresos
o documento “ICC” ou “MICC” polos procedementos e medios informaticos que se
establezan, mentres que o documento “IR” expedirase pola entidade, que remitird
copia ao centro directivo mencionado.

4.Naqueles supostos en que sO se proceda & tramitacién conxunta do contraido e do
recadado do recurso, tanto a direccion xeral competente en materia de orzamentos
como as entidades sinaladas nas letras b), c) e d) do artigo 1.2 desta orde, utilizaran o
documento “ICR” na xestion do ingreso da stia competencia.

CAPITULO 11l
Anticipos de fondos europeos

Artigo 13. Procedemento de Ingresos recibidos como anticipos de fondos europeos

1.0s anticipos de fondos europeos percibidos para financiar gastos en fase de
execucién xestionaranse conforme ao disposto nos apartados 4 e 5 do artigo 79 do
texto refundido da Lei de réxime financeiro e orzamentario de Galicia, aprobado por
Decreto lexislativo 1/1999, do 7 de outubro

2.0s organos ou organismos da comunidade auténoma que estan encargados de
xustificar ante o organismo estatal correspondente a realizacion de gastos financiados
con recursos da Unién Europea, comunicaran a direccion xeral competente en materia
de orzamentos a informacion relativa aos anticipos recibidos en contas da
administracion xeral, mediante os seguintes modelos:

a) Anexo II “Informacion relativa a gastos financiados con fondos
europeos (excepto FEAGA, FEADER, e Iniciativas e proxectos
comunitarios)”.

b) Anexo III “Informacion relativa a gastos financiados polo FEAGA”.

C) Anexo IV “Informacion relativa a gastos financiados polo
FEADER”.

d) Anexo V “Informacion relativa a gastos financiados con Iniciativas
¢ Proxectos comunitarios” acompafiado da documentacion
acreditativa da aprobacién do proxecto en caso de non remitirse con
anterioridade.

Artigo 14. Xestion orzamentaria dos anticipos reembolsables de fondos europeos

1.Cando a Administracion Xeral da Comunidade Auténoma ou 0s seus entes
instrumentais con orzamento limitativo, resulten beneficiarios de axudas financiadas
con fondos europeos xestionados pola Administracion Xeral do Estado para 0s que se
convefia a realizacion de anticipos reembolsables, a xestion orzamentaria axustarase
ao establecido neste artigo.

2.0 anticipo recibido rexistrarase como ingreso da Administracion Xeral da
Comunidade Auténoma ou do ente instrumental que resulte beneficiario da axuda.
Este ingreso aplicarase no capitulo IX “Pasivos Financeiros” do seu orzamento.

3.0s gastos realizados pola Administracion Xeral da Comunidade Autonoma ou as
suas entidades instrumentais xustificaranse ao organo da Administracion do Estado
que actle como organismo intermedio na xestion do fondo europeo que vaia a
financiar as actuacions.

4.0 organismo estatal responsable na xestion do fondo certificara os gastos elixibles
xustificados ante a autoridade de xestion do fondo europeo e comunicarao ao
beneficiario.

5.Recibida a comunicacion, a Administracion Xeral da Comunidade Auténoma ou o
ente instrumental  recofiecerdn a axuda recibida da Union Europea, para o que
procederan a formalizar a cancelacion da debeda rexistrada no momento do anticipo,
mediante pago no capitulo IX do orzamento de gastos e desconto no artigo 49
“Transferencias correntes do exterior” ou 79 “Transferencias de capital do exterior”
segundo corresponda & sta natureza econémica.

CAPITULO IV
Identificacion e devolucion de ingresos procedentes de transferencias

Artigo 15. Ingresos sen identificar

1.Conforme ao disposto no artigo 79.6 do texto refundido da Lei de réxime financeiro
e orzamentario de Galicia, aprobado por Decreto lexislativo 1/1999, do 7 de outubro,
0s ingresos que non poidan ser identificados polo érgano competente en materia de
ingresos da direccion xeral con competencia en materia de orzamentos, ao non figurar
claramente especificada a sua procedencia, quedaran contabilizados en contas
extraorzamentarias.

2.0s centros xestores de gastos financiados con ingresos procedentes de
transferencias correntes e de capital, asi como calquera que poida dispofier de
informacion, colaborard co 6rgano mencionado no punto anterior para a correcta
identificacion dos recursos recibidos e atenderan os requirimentos de informacion que
desde 0 mesmo realicense.

Artigo 16. Devolucion de ingresos indebidos

1.A devolucién de ingresos procedentes de transferencias correntes ou de capital,
realizarase conforme ao disposto no artigo 79.7 do texto refundido da Lei de réxime
financeiro e orzamentario de Galicia, aprobado por Decreto lexislativo 1/1999, do 7
de outubro.

2.0 expediente de devolucion iniciarase ante a direccion xeral competente en materia
de orzamentos, acompafiando a documentacion correspondente & resolucion ou
acordo en que se concrete a sUa esixencia. Polo 6rgano competente en materia de

ingresos expedirase informe sobre a citada devolucion que se comunicara ao centro
directivo ou entidade solicitante.

O solicitante incorporara este informe e instara a tramitacion da execucion material
da devolucion ante a direccion xeral competente en materia de tesoureria ou o
responsable da tesoureria da entidade publica instrumental competente para a xestion
da conta contra a que corresponda o cargo do mandamento de pago.

3.Co obxecto de manter o equilibrio orzamentario, a direccion xeral competente en
materia de orzamentos podera requirir do 6rgano ou entidade solicitante da
devolucién, que comunique os créditos do seu orzamento de gastos que financiaran a
devolucién realizada.

4.En ningun caso o expediente de devolucién incluird as cantidades esixidas por
intereses ou conceptos anadlogos. A devolucion das devanditas cantidades sera a cargo
do xestor da transferencia.

Disposicion adicional Gnica. Modelos de documentos

Os modelos dos documentos a que se refire o artigo 4 desta orde son os aprobados
polas resolucions conxuntas da Direccion Xeral de Planificacion e Orzamentos e da
Intervencion Xeral da Comunidade Autonoma, de datas 5 de setembro de 2000 e 17
de abril de 2015, ou aqueles outros que os substituan.

Disposicion derrogatoria Unica. Derrogacion normativa

Quedan derrogadas a Orde do 27 de xullo de 2000, sobre desenvolvemento da xestion
orzamentaria e contabilizacidn dos ingresos procedentes de transferencias correntes e
de capital e as ordes do 29 de setembro de 2004 e do 19 de decembro de 2006 polas
que se modifica a anterior, asi como as disposicidns de igual ou inferior rango no que
se opofian ao disposto nesta orde.

Disposicion final primeira. Habilitacion

Habilitase & direccion xeral competente en materia de orzamentos e & Intervencion
Xeral da Comunidade Autonoma para adoptar todos os actos e medidas necesarias
para a aplicacion desta orde.

Disposicion final segunda. Entrada en vigor

Esta orde entrard en vigor ao dia seguinte da sua publicacién no Diario Oficial de
Galicia.

Santiago de Compostela xx de xxxx de 2019
O conselleiro de Facenda

Valeriano Martinez Garcia

